
INTRODUCION: O XERME DO PROXECTO'!

O pasado mes de setembro de 2020, o Xulgado de Primeira Instancia da cidade
da Coruna declaraba o Pazo de Meirds propiedade do Estado, pofiendo punto e
final a un xufzo celebrado dous meses atrds, na que constitufa, segundo varios
medios, a maior sentenza contra o franquismo da democracia. O camifio foi lon-
go e, aproximadamente durante os tres tltimos anos, a loita pola recuperacién do
edificio como propiedade publica ten ocupado un espazo considerdbel nos me-
dios de comunicacién e, en xeral, no debate puiblico galego. As investigaciéns le-
vadas a cabo por Carlos Babio ¢ Manuel Pérez (2018) demostraron como o
histérico inmoble, situado no concello corufiés de Sada, fora expropiado ao pobo
para o converter en residencia de verdn de Franco, que o terfa recibido como
“agasallo” en 1938, s6 dous anos despois da sublevacién militar por el encabezada
para acabar coa lexitima Segunda Republica en Espana, e ao tempo que desenvol-
via un plan de exterminio xenocida no noso pais* (Miguez Macho 2009). A in-
dignacién social en torno do tema vifiera medrando progresivamente desde o ano
2017, cando se descubriu que quen xestionaba —e xestionou até agora— as visitas
a0 Pazo, declarado Ben de Interese Cultural, era a Fundacién Francisco Franco,
aproveitando para promover a exaltacién e homenaxe ao ditador. O movemento
social e politico para a reclamacién da titularidade publica do inmoble non se fi-
x0 esperar ¢ materializouse na creacién da Xunta pro Devolucién do Pazo, inte-
grada pola Deputacién da Coruna, o concello corufiés e a Universidade da
Corufia, cuxas reivindicaciéns chegaron incluso até o Parlamento Europeo. Os
informes encargados polo citado grupo e polo Parlamento de Galicia deron inicio
a un periplo xudicial, formalizado coa presentacién dunha demanda por parte de
Patrimonio Nacional, e, posteriormente, coa presentacién da correspondente de-
manda contra a familia Franco en xullo de 2019 por parte da Avogacia do Esta-
do, 4 que mdis tarde se sumarifa a Xunta de Galicia.

! O proxecto de investigacién que aquf presentamos contou, na stia primeira fase, co financiamento da Depu-
tacién da Corufa a través da concesién dunha das bolsas de investigacion correspondentes 4 convocatoria
competitiva do ano 2019 (R.P. 2019/8027, BOP n° 44 do 14 de marzo de 2019).

2 Perante a decisién do Consello da Cultura Galega de utilizar “Galicia” como denominacién oficial do pafs
fronte a Galiza, “forma lexitimamente galega” (NOMIG 2003, p. 57) e denominacién histérica da nacidn,
para se referir a esta, 0 autor do presente artigo optou pola stia substitucion por expresiéns perifrdsticas equi-

valentes, como “o territorio galego”, “o noso pais” etc.

Neste contexto, no marco das acciéns desenvolvidas para a recuperacién do Pa-
zo de Meirds para o pobo, a finais do ano 2018 celebrdbase unha gala artistica—rei-
vindicativa no Teatro Colén da Corufia. O espectdculo, intitulado “Meirds, por
un pazo publico”, impulsado pola deputacién corufiesa e dirixido polo director e
actor Artur Trillo, contou coa participacién dalgunhas actrices, actores e humoris-
tas principais da escena galega como Quico Cadaval, César Goldi, Paula Carballei-
ra, Xdlio Abonjo e das compafifas Ibuprofeno Teatro, Chévere e Talfa Teatro, que
conmemoraron en escena o oitenta aniversario da cesién da propiedade a Franco a
través da rememoracidn satirica daquel episodio histérico sucedido en 1938. En
palabras da vicepresidenta da Deputacién naquela altura, a nacionalista Goretti
Samartin, o evento artistico constitufa “un paso mdis no camino da recuperacién
como ben publico”?, contando, por tanto, cunha vontade explicita de interven-
cién social e politica e, en relacién con isto, participando directamente da recupe-
racién da memoria histérica da Guerra Civil e da ditadura franquista ao encenar
—se ben dunha perspectiva humoristica— feitos esquecidos ou ignorados, por ocul-
tados, para a maior parte da sociedade galega actual.

E cofecido que no territorio galego, como no conxunto do Estado espafol, o
enfrontamento co pasado traumdtico de 1936, do golpe de Estado, do xenocidio
franquista, da resistencia e da represién durante a ditadura se viu frustrado polo
denominado “pacto de silencio” ou “pacto de reconciliacién” en que se baseou a
Transicién 4 democracia (Aréstegui 2006; Ferndndez Prieto 2009). Se ben duran-
te 0s anos oitenta e noventa existiron algunhas iniciativas illadas en relacién coa
recuperacién da memoria histérica, tal como sinala Lourenzo Ferndndez Prieto
(2009: 139), entre 1975 e 1996 o recordo da guerra e do franquismo renovouse e
prevaleceu fundamentalmente no dmbito familiar, tratdndose dunha “memoria
ocultada”. Asi as cousas, até finais do século XX non se produciu un “rexurdir da
memoria® (Espinosa Maestre 2006), sendo s6 nas duas tltimas décadas cando
xurdiu un verdadeiro interese colectivo por cofiecer ese pasado traumdtico, ao
tempo que aparecfa na esfera publica un movemento civico que reclamaba xustiza,
verdade e reparacién para as vitimas do franquismo. Este proceso da denominada

3 Declaraciéns recollidas por La Voz de Galicia (28.11.2018) dando conta do evento. Pode consultarse a refe-
rencia na seguinte ligazén: https://www.lavozdegalicia.es/noticia/coruna/coruna/2018/11/27/gala-satirica-
conmemorar-80-aniversario-donacion-pazo-meiras-franco/00031543332567363304483.htm

“recuperacion da memoria histérica” e a consecuente reflexién sobre a xestién da
mesma desde o presente non sé atinxiu os dmbitos social, politico, institucional
ou académico, senén que tamén o campo cultural e artistico se viron inmersos
nun boom de memoria coa entrada no novo milenio. De maneira xeral, podemos
subscribir para o contexto galego as palabras da investigadora catald Laia Quilez,
quen se ten ocupado de analizar a mdltiple proliferacién de produciéns culturais
sobre a Guerra Civil e o franquismo nos albores do século XXI:

En Espafia, y de un modo similar a lo ocurrido en otros contextos, el cambio de si-
glo ha coindicido con una emergencia notable de ejercicios que, desde lo visual
(instalaciones fotogréficas, performances), a lo audiovisual (documentales, peliculas
de ficcidn, series televisivas), pasando por lo literario (novelas, cédmics, teatro) y lo
transmedidtico (webdocumentales, grupos de Facebook) luchan por mantener viva
—y garantizar en el futuro— la memoria de una generacién que, paulatina pero ine-

vitablemente, estd desapareciendo. (Quilez Esteve 2017: 15)

Mentres que o movemento civico pola recuperacién do Pazo de Meirds cons-
tittie mdis un exemplo de iniciativa colectiva xurdida nese contexto de rememo-
racién dos dltimos vinte anos que vimos de describir, no caso do espectdculo
“Meirds, por un pazo piblico” estamos ante un deses multiples exercicios cultu-
rais de cardcter memorialistico que a mitdo tefien predominado sobre as politi-
cas de memoria institucionais e se tefien erixido en medios fundamentais para a
configuracién da memoria cultural galega da Guerra Civil e o franquismo. Po-
rén, a participacién do teatro galego no debate publico sobre o pasado recente e,
en xeral, a stia contribucién 4 recuperacién da memoria histérica non comezou,
semella evidente, coa aludida performance de Meirds. Dada a inexistencia de es-
tudos sobre o tema, determinamos que cumpria botar a vista atrds para investi-
gar en que medida a dramaturxia galega ten abordado episodios traumdticos
relacionados coa sublevacién militar de 1936 que puxo fin 4 Republica, a conse-
cuente represién franquista e, en xeral, cos corenta anos de ditadura sufridos no
noso pais, e, en relacién con isto, analizar en que medida a prictica teatral se ten
incorporado e ten contribuido —en didlogo con outros discursos literarios, so-
ciais ou politicos— a0 fenémeno publico de recuperacién da memoria histérica
que ten lugar no espazo galego desde comezos do século XXI.

SOBRE OS ANTECEDENTES, AS HIPOTESES E OS OBXECTIVOS DA
INVESTIGACION

Nas lifas precedentes describimos o punto de partida dunha investigacién en
curso que trataremos de presentar no que segue a través da atencidn aos diferen-
tes aspectos que a conforman. Baixo o titulo “O teatro galego da memoria” até-
pase un proxecto de pesquisa motivado polo interese sobre a medida en que a
literatura dramdtica e os espectdculos producidos no pais tefien acompanado a
construcién da memoria cultural galega da guerra e do franquismo desde a Tran-
sicién até a inmediata actualidade.

Os estudos criticos existentes parecen apuntar que a Guerra Civil e a ditadura
non tefien sido un tema hexemdnico na escena nin no xénero dramdtico galegos.
A respecto desta escasa abordaxe, a especialista Inma Lépez Silva (2006: 116)
afirmaba hai non moitos anos: “as necesidades do teatro galego actual e as stas
condiciéns de recepcién levan as sdas escollas temdticas por outros vieiros”. Pola
contra, desde o comezo desta investigacién formulamos a hipétese da existencia
de exemplos evidentes da participaciéon do teatro no fenémeno memorialista ga-
lego a través da recreacién e encenacién de episodios relacionados co pasado trau-
mdtico colectivo. A explicacién 4 falta de atencién a este fenémeno haberfa que
procurala, ao noso ver, na ainda escasa incidencia dos denominados Cultural Me-
mory Studies —que se tefien ocupado das dindmicas da cultura da memoria en di-
versos dmbitos, asi como da estreita relacién entre pasado, identidade, cultura e
medios de comunicacién (Erll e Niinning 2008)— na investigacién literaria e cul-
tural realizada no noso pais e, en xeral, no cardcter recente do interese pola me-
moria no dmbito dos estudos galegos. As investigaciéns existentes sobre literatura
galega da memoria tefien atendido fundamentalmente o dmbito da narrativa, a
través da andlise das denominadas “novelas da memoria” (Thompson 2009; Vila-
vedra 2006, 2011), das que nés mesmos nos temos ocupado pormenorizadamen-
te en traballos anteriores, chegando 4 conclusién de que desenvolven un papel
central como medios de configuracién da memoria cultural da guerra e da dita-
dura franquista na actualidade (Rivadulla Costa 2019, 2020).

No que se refire ao teatro, a pesar do auxe da memoria como tema e enfo-
que na producién académica desde o ano 2000 e de existiren, por outra parte,
s6lidos traballos sobre o drama memorialistico da Guerra Civil e o franquismo

no dmbito espafiol, como os de Guzmdn (2012) ou Garcia Martinez (2016), e
sobre o tratamento da historia no discurso dramdtico galego, como os de Iolan-
da Ogando (2004), quen ten demostrado a capacidade do teatro histérico para
transmitir mensaxes e valores, participar no debate politico dunha comunidade
e reafirmar ou negar unha visién da historia, non existe at¢ 0 momento mdis
que un breve estudo de Dolores Vilavedra (2015) en relacién coa representa-
cién ou reflexién teatral da guerra e a posguerra nalgunhas obras de autores ga-
legos publicadas até comezos dos 2000. O traballo non repara, non obstante,
na contribucién desta producién cultural 4 recuperacién da memoria histdrica
galega nin recolle, probabelmente debido 4 altura en que foi escrito, a maiorfa
da dramaturxia memorialistica desenvolvida no século XXI, a respecto da que a
profesora da Universidade de Santiago de Compostela sinala o seguinte: “En
cierta forma, esta decisién de utilizar la escena para enfocar episodios concretos
de la guerra y la posguerra no deja de ser un acto de reparacién histérica que
evita pronunciamientos maximalistas y que, en cambio, saca a la luz publica la
intrahistoria silenciada de esas décadas, concretada metonimicamente en las
historias creadas por estos dramaturgos” (Vilavedra 2015: 246).

O obxectivo central da nosa investigacién consiste, por tanto, en localizar e
reunir todos os exemplos de teatro galego sobre a sublevacién militar do 36, a
Guerra Civil e a ditadura franquista, ben como sobre a sia memoria e influencia
no presente democrdtico, a través da creacién dun catdlogo de teatro da memoria
do periodo 1975-2020. Este catdlogo pretende incluir todos os datos dispofiibeis
recollidos sobre tal corpus memorialistico, de maneira que, en relacién con cada
titulo, recolleremos: unha ficha editorial, se for publicado; unha ficha artistica e
técnica sobre o espectdculo en cada unha das stas versidns, se for levado a escena;
nese caso, datos da estrea; a reproducién dixital dos carteis ou programas de man
das mesmas, sempre que sexa posibel; as referencias criticas existentes sobre a pe-
za (criticas teatrais e recensiéns sobre obras publicadas); e, finalmente, algin ma-
terial fotogrifico e/ou audiovisual das representacidns, se o houber e este estiver
dispoiiibel para sda visualizacién. Para alén de dar conta das dimensiéns do fend-
meno memorialista no teatro galego durante o periodo abarcado, coidamos que o
catdlogo pode constituir unha funcional base de datos tanto para o persoal inves-
tigador interesado no tema canto para o puiblico en xeral.

O segundo obxectivo da investigacién, complementario do anterior, consis-
te na andlise do funcionamento dos textos e espectdculos teatrais como medios
de memoria colectiva no territorio galego, a través do estudo da dimensién lite-
raria e extraliteraria dos mesmos, valéndonos das ferramentas metodoléxicas
proporcionadas polos Cultural Memory Studies e, en concreto, baseindonos
nas achegas de especialistas neste campo como Astrid Erll (2011). A andlise das
obras localizadas, con vistas a dar conta da intervencién publica, politica e so-
cial destas pricticas culturais e da sta contribucién 4 configuracién da memo-
ria cultural galega permitiranos atender o rol especifico do teatro como medio
de memoria, tanto na stia dimensién textual como espectacular, tendo en conta
sempre o seu contexto de publicacién e/ou estrea. A respecto disto, a nosa hi-
p6tese de partida fundaméntase na seguinte afirmacién de Manuela Fox:

Escribir y representar obras que ponen en escena el recuerdo de un conflicto civil sig-
nifica reivindicar la memoria de un pasado que no se quiere olvidar. Por eso, las obras
mismas ejercen una funcién mnemdnica en el espectador y adquieren ain mds valor
seglin un juego meta-narrativo: ellas mismas se presentan como un antidoto contra el
olvido y la desmemoria, como instrumentos de una memoria de oposicién. Ademds,
el medio teatral, que es colectivo, publico y ostensivo, cumple una funcién ritual y
catdrtica, que se amplifica cuando la temdtica tiene que ver con la historia nacional,
mds aun si es reciente y sufrida. El concepto de meta-memoria se aplica a todo texto
que trate del conflicto, pues en cada uno se cumple el acto, declarado o no, de recor-

dar, por el simple hecho de haber sido escritos. (Fox 2006: 553)

FONTES PARA A CREACION DUNHA BASE DE DATOS DE OBRAS
MEMORIALISTICAS

Para lograrmos os obxectivos expostos, consideramos que cumpria partir necesa-
riamente dun levantamento bibliogrifico completo que nos permitise estabelecer
o corpus de obras teatrais galegas sobre a Guerra Civil e a ditadura. Este levanta-
mento, cuxo volume de resultados foi até 0 momento moito maior do inicial-
mente esperado, estd a ser realizado a través de diferentes fontes que convén
explicar de maneira pormenorizada. Primeiramente, acudimos a diversas fontes

bibliogrdficas sobre o sistema e a producién teatrais galegos do periodo obxecto
de estudo, entre as cales revisamos desde teses de doutoramento (Lourengo 2012;
Garcfa Vidal 2009; Biscainho 2006) até volumes colectivos como os editados por
Manuel E Vieites (1998, 2005, 2007) ou monografias como a cldsica de Francis-
co Pillado e Manuel Lourenzo (1979), as de Lourenzo e Biscainho (2000), Lépez
Silva e Vilavedra (2002) ou Ogando (2004), entre outros, para alén dalgins arti-
gos soltos publicados en revistas cientificas especializadas (Tato 2000, 2007; Vila-
vedra 1994, 1997). Entre estes tltimos merece especial destaque o mencionado
traballo de Dolores Vilavedra (2015), “Guerra y posguerra en la literatura dram4-
tica gallega, entre lo implicito y lo explicito”, ben como o ndmero 112 de ADE
Teatro. Revista de la Asociacion de Directores de Escena de Espafa, dedicado ao
“teatro galego actual” e conformado por artigos de especialistas e profesionais do
4mbito como Roberto Pascual, Anxeles Cufia Béveda ou Eduardo Alonso.

En segundo lugar, para a procura das obras que conforman o corpus de teatro
galego da memoria botamos man dos catdlogos das diferentes editoras galegas en
activo durante o periodo de producién estudado —desde a Transicién até a actua-
lidade—, ben como dos Informes de Literatura, que desde 1995 elabora un equi-
po do Centro de Investigacién Ramén Pifeiro baixo a direccién de Blanca-Ana
Roig Rechou e que dan conta de todo o que se publica anualmente de e sobre li-
teratura galega. No caso do teatro, os Informes —dispoiiibeis en lifia— recollen,
para alén de todas as obras editadas, todas as representadas, tanto por compaiifas
profesionais canto por grupos amadores, a excepcién dos publicados entre 2014 e
2016, que prescinden da informacién a respecto das representaciéns dos grupos
de teatro afeccionado. Para a localizacién dos espectdculos memorialistas produci-
dos no territorio galego, a partir de textos publicados ou non, acudimos, ade-
mais, ao Arquivo Teatral Francisco Pillado Mayor, ao Centro de Documentacién
da AELG e ao Centro de Documentacién Teatral do INAEM, que conta con va-
rias bases de datos en lifia*. Alids, consultamos o boletin E_scena, editado pola
AGADIC entre maio de 2006 e decembro de 2011, ben como a seccién histérica
coa que contan as pdxinas web do Centro Dramdtico Galego e de companfas de
cardcter privado como Sarabela Teatro, Teatro do Noroeste, Teatro do Atldntico
ou Talfa Teatro, entre outras moitas.

4 Pode acceder ao Centro de Documentacién de las Artes Escénicas y de la Misica, dependente do Ministe-
rio de Cultura y Deporte do goberno de Espana, na seguinte ligazén: https://cdaem.mcu.es/.

Unha vez concluido o levantamento de obras primarias e o correspondente
proceso de seleccién e fixacién do corpus, iniciamos a procura das fontes para o
estudo, isto ¢, da bibliografia secundaria sobre os titulos de teatro memorialisti-
co atopados. Para isto empregamos, fundamentalmente, os xa mencionados In-
formes de Literatura, que por cada unha das entradas rexistradas no apartado
de teatro ofrecen un conxunto de referencias de recensidns e outros artigos, en-
trevistas etc. que sobre elas apareceron en revistas e xornais. Para alén destas, no
que se refire 4 bibliografia secundaria foi preciso acudir 4 hemeroteca para revi-
sar algunhas publicaciéns periddicas especializadas no dmbito teatral como
ADE Teatro. Revista de la Asociacién de Directores de Escena de Espana, a
Revista Galega de Teatro —actualmente Erregueté- a revista Casahamlet, Don
Saturio —editada entre 1980 ¢ 1982—, Cadernos do Espectdculo da Compania
Luis Seoane —publicada tamén nos anos oitenta— Escaramuza (Revista de teatro
da Asociacién de Actores e Actrices de Galicia), o Anuario de Estudos Litera-
rios Galegos ou as revistas Grial e Tempos Novos, ben como outras publica-
ciéns académicas do dmbito dos estudos literarios e culturais galegos, como
Madrygal. Revista de Estudios Gallegos ou o Boletin Galego de Literatura.

Ademais de recompilarmos toda a bibliografia secundaria sobre cada un dos
dramas da memoria obxecto de estudo, a nosa intencién de reunir todo o mate-
rial existente sobre as representacions requirfa dun exhaustivo traballo de arqui-
vo. A través deste, tratamos de localizar desde cartaces promocionais e
programas de man das diferentes montaxes até fotografias das representaciéns e
referencias en prensa ds estreas e funciéns das mesmas, todos eles susceptibeis de
formar parte da nosa base de datos. Neste sentido, foi de visita obrigada o Ar-
quivo Teatral Francisco Pillado Mayor, con sede na biblioteca da Facultade de
Filoloxfa da Universidade da Corufa, cuxa coleccién documental foi reunida
polo propio Francisco Pillado e hoxe continta a ser actualizada polas achegas de
compaffas teatrais, entre outras instituciéns, que fornecen periodicamente do-
cumentacién sobre as stas actividades®. A consulta dos fondos depositados neste
arquivo —material grdfico e audiovisual de espectdculos producidos, programas

5 Coémpre agradecermos a amabilidade e axuda do persoal da biblioteca e, nomeadamente, da stia directora,
Marta Lago, que nos facilitou o acceso aos fondos. Para mdis informacion sobre a Biblioteca-Arquivo Pilla-
do, pode consultarse a stia pdxina web: https://illa.udc.gal/biblioteca_arquivo_pillado/.

de man, textos, musica, recortes de prensa etc.— non sé enriqueceu a investiga-
cién, sendén que constitufu un dos piares da elaboracién dun catdlogo documen-
tado e exhaustivo sobre os titulos que compofien o corpus de teatro galego da
memoria. A respecto disto, resultou tamén crucial a realizacién de buscas no xa
mencionado Centro de Documentacién Teatral do INAEM e nas pdxinas web
das propias compafias, que en moitas ocasions funcionan como completos re-
positorios deste tipo de material complementar.

Ao traballo de recuperacién, seleccién e organizacién deste material de ar-
quivo seguiu a creacién do catdlogo de teatro da memoria, nesta altura ainda
provisorio, a través da realizacién de fichas especificas para cada un dos titulos
do corpus e, alids, da incorporacién do material dixitalizado correspondente,
un proceso ainda en curso. Dado que a informacién disponibel sobre as ver-
siéns escénicas e representaciéns ¢ nalgtins casos inexistente, nomeadamente no
que se refire 4s montaxes dos grupos amadores, o proceso de documentacién
estd a ser completado a través da realizacién de entrevistas e do estabelecemen-
to de contactos con diversos e diversas profesionais do dmbito teatral galego
que tefan escrito ou participado destes dramas da memoria, ben sexa dirixindo
espectdculos ou ben actuando neles. Ainda que esta intencién se viu considera-
belmente afectada pola situacién xerada pola crise sanitaria dos tltimos meses,
tivemos a ocasién de contactar por correo electrénico con algins e algunhas es-
pecialistas en estudos teatrais galegos —e outras persoas relacionadas con algunha
das obras estudadas—, que nos achegaron importantes datos para ofrecermos un
catdlogo o mdis completo posibel®. Co obxectivo de organizar a informacién de
cada un dos titulos e dispofer dela da maneira mdis clara posibel, polo mo-
mento optamos por diferenciar, por un lado, os textos publicados e, por outro
lado, os espectdculos cun soporte textual non editado.

6 Temos que agradecer moi sinceramente, neste sentido, a colaboracién do director e dramaturgo Eduardo
Alonso, da profesora Laura Tato e do profesor Carlos Biscainho, ambos os dous investigadores do Grupo
ILLA da Universidade da Corufa.

CARA A UN CATALOGO DE TEATRO GALEGO DA MEMORIA I:
OBRAS PUBLICADAS

Ofrecemos a seguir, por orde cronoléxica de publicacién, o inventario de textos
dramdticos que foron localizados até 0 momento, de acordo cos criterios ante-
riormente sinalados, acompafnados dalgunha informacién bésica en relacién
coa autorfa, datos de edicién —e composicién, nalgin caso— e de estrea, cando
existe constancia da sda representacion:
— O cabodano. Cerimonia de laios e salaios (1977) [1975], Eloxio R. Ruibal.
- Publicacién: en O cabodano. Cousas da morte. A sombra do bon caba-
leiro, Pico Sacro (Santiago de Compostela).
- Estrea: 1978 (IV Mostra de Ribadavia), Grupo de Teatro Escoitade.
— Castelao ou a paixén de Galicia (Tetraloxia) (1986-1997), Daniel Cortezdn.
- Publicacién: Ediciés do Castro (Sada), A-Z Ediciones (Madrid).
- Estrea: non consta.
— Casa durmida (1988), Xosé¢ Marfa Alvarez Cdccamo.
- Publicacién: Cadernos da Escola Dramdtica Galega, n.© 69 (22 edicién:
20006, A Estrada: Ediciéns Fervenza, col. A Pinguela).
- Estrea: non consta.
— O mestre (1989), Xosé Agrelo Hermo.
- Publicacién: En Candea 70 (tres pezas de teatro), Noia: Publicaciéns
Sementeira. Cadernos: Cruceiro do Rego.
- Estrea: 1978, Grupo de Teatro Candea (dir. Xosé Agrelo).
— Mondlogo do testamento (1992) [1985], Nacho Taibo.
- Publicacién: en Mondlogos II, Cadernos da Escola Dramdtica Galega,
n.° 95.
- Estrea: non consta.
— A lida vai encoberta (1992), Manuel Marfa.
- Publicacién: Diario 16 de Galicia (Vigo).
- Estrea: 2005, Asociacién Cultural O Galo (dir. Daniel Baamonde).
— A gaiola (1995), Alfredo Conde.
- Publicacién: Ed. Compostela (Santiago de Compostela), O Correo Ga-
lego, 17.12.1995 (22 edicién: 1996, Santiago de Compostela: Litonor).
- Estrea: 1996, Teatro do Noroeste (dir. Eduardo Alonso).

— Doentes (1999), Roberto Vidal Bolafio.
- Publicacién: Deputacién Provincial da Corufa (A Corufia).
- Estrea: 1998, Teatro do Aqui (dir. Roberto Vidal Bolafio).
— Mar revolto (2001), Roberto Vidal Bolafio.
- Publicacién: IGAEM / Xunta de Galicia (Santiago de Compostela).
- Estrea: 2001, Coproducién do Centro Dramdtico Galego, Companhia de
Teatro de Braga, Teatro do Noroeste, FESTEIXO, FITEI (dir. José Martins).
— O ensaio (2001), Manoel Riveiro Loureiro.
- Publicacién: en Casahamlet. Revista de teatro, n.° 2.
- Estrea: non consta.
— Falando con balas (2004), Xosé Carlos Garrido Couceiro.
- Publicacién: Ediciéns Fervenza, col. A Pinguela (A Estrada).
- Estrea: non consta.
— O heroe (2005), Manuel Rivas.
- Publicacién: Ediciéns Xerais (Vigo).
- Estrea: 2005, Sarabela Teatro (dir. Anxeles Cufia Béveda).
— As pilulas do Dr. Negrin (2006), Gustavo Pernas Cora.
- Publicacién: en Casahamlet. Revista de teatro, n.° 8 / en Medidas pre-
ventivas, Biblos, Coleccién Mandaio (A Corufa).
- Bstrea: 2007 (Medidas preventivas), Ancora Producciéns (dir. Gustavo
Pernas).
— Imperial: Café cantante. Vigo 1936 (2006), Eduardo Alonso.
- Publicacién: Espiral Maior (A Coruifia).
- Estrea: 2006, Teatro do Noroeste (dir. Eduardo Alonso).
— Misterio en Guernica. Epifania entre viacrucis e tableau vivant (2007),
Xosé Manuel Ferndndez Castro.
- Publicacién: Bafa Ediciéns / IGAEM / Xunta de Galicia (A Corufa).
- Estrea: non consta.
— O meu nome é Maria Casares (2007), Marfa Lopo.
- Publicacién: en Cadernos Unidn libre, n.© 12.
- Estrea: 2008 (Maria Casares. A vida triunfante, lectura dramatizada),
Sarabela Teatro (dir. Anxeles Cufia).
— Con Franco nun armario (2009), Bernardino Grafa.
- Publicacién: A Nosa Terra (Vigo).
- Estrea: 2017, Grupo de teatro Rueiro.

— Glass city. Cidade de cristal (2009), Eduardo Alonso.
- Publicacién: Espiral Maior (A Coruifia).
- Estrea: 2009, Teatro do Noroeste (dir. Eduardo Alonso).
— Memoria de Helena e Maria (2009), Roberto Salgueiro.
- Publicacién: Difusora de Letras, Artes e Ideas (Ourense).
- Estrea: 2010, Teatro do Addntico (dir. Xulio Lago).
— Labirinto da memoria. Friso contempordneo (2010), Eloxio R. Ruibal.
- Publicacién: Toxosoutos, coleccién Nume (Noia).
- Estrea: non consta.
— Nunca me esquecerei de ti (2010), David Rodriguez Rodriguez.
- Publicacién: en IV Premio Diario Cultural de Teatro Radiofénico, Xe-
rais (Vigo).
- Estrea: non consta.
— Corisco daquel frio inverno (2013), Lois Antén Pérez.
- Publicacién: en Lembranzas dun tempo esquecido: Obra dramdtica,
Edizer e Asociacién Cultural e Xuvenil de Ramirds (Ramirds-Ourense).
- Estrea: non consta.
— Nome: Bonita (2014), Vanessa Sotelo.
- Publicacién: Instituto Nacional de las Artes Escénicas y de la Musica
(Madrid).
- Estrea: non consta.
— Un xuizo oral (“bilingiie”) nunha vila galega no outono de 1942 (2014),
Xesus Alonso Montero.
- Publicacién: Ediciéns Fervenza, col. A Pinguela (A Estrada).
- Estrea: non consta.
— Voaxa e Carmin (2016), Esther E Carrodeguas.
- Publicacién: Difusora de Letras, Artes e Ideas (Ourense).
- Estrea: 2016, Butacazero e eme2 (dir. Xavier Castifieira).
— A Lola (2018), Manuel Aydn Diaz.
- Publicacién: Laiovento (Santiago de Compostela).
- Estrea: 2017, Avelaina Teatro.
— Despolis das ondas (2018), Ernesto Is.
- Publicacién: Deputacién Provincial da Corufna (A Corufia).
- Estrea: 2019, Butacazero (dir. Xavier Castifieira).

CARA A UN CATALOGO DE TEATRO GALEGO DA MEMORIA II:
ESPECTACULOS ESTREADOS

Ofrecemos a seguir, por orde cronoldxica de estrea, o inventario de espectdcu-
los teatrais que foron localizados até 0 momento, de acordo cos criterios ante-
riormente sinalados, acompanados dalgunha informacién bdsica en relacién coa
compafifa que levou a cabo a montaxe, a autoria do texto —non editado— e a di-
reccién da representacidn:
— O lapis do carpinteiro (2000), Sarabela Teatro.
- Autorfa: Manuel Rivas (novela) / Dir. Anxeles Cufia.
— Memoria do 36: da Republica 4 Guerra Civil (2005), Teatro do Atldntico.
- Autoria: Escolma de textos de VV. AA. / Dir. Xulio Lago.
— Castronds; o Baile (2007), A Factoria Teatro.
- Autoria: Xabier Picallo / Dir. Xan Cejudo.
— Hendaya, mon amour (2007), Bacana Teatro.
- Autorfa: Xdlio Abonjo / Dir. Xdlio Abonjo.
— A lingua das bolboretas (2008), Teatro do Andamio.
- Autorfa: Manuel Rivas (obra narrativa) / Dir. Tatiana Likhacheva.
— Conversas na cuneta mentres a vida pasa ald féra (2008), O Trasno Novo
Teatro.
- Autorfa: Creacién colectiva do grupo / Dir. Noelia Toledano.
— Historias tricolores ou de como aqueles animalifios proclamaron a repu-
blica (2008), Abrapalabra.
- Autorfa: C4dndido Pazé / Dir. Cdndido Pazé.
— Preguntas sobre o meu pai (2011), Devanceiro Teatro.
- Autorfa: Silvia Romaus / Dir. Silvia Romaus.
— Lorca e as flores de Venus (2011), EL Produciéns Artisticas.
- Autorfa: Marga do Val / Dir. Eisenhower Moreno.
— Vida, Paixén e Morte de Alexandre Béveda (2011), Grupo de Teatro Ale-
xandre Béveda.
- Autorfa: Xerardo Alvarez Gallego (ensaio) / Dir. Xodn Carlos Mejuto.
— Foucellas (2016), Talfa Teatro.
- Autorfa: C4dndido Pazé / Dir. C4dndido Pazé.

— Palabras malditas (2016), Teatro do Noroeste.

- Autorfa: Eduardo Alonso / Dir. Eduardo Alonso.
— Querido Tomds (2016), Centro Dramdtico Galego e asociacién My Art
Project.

- Autorfa: Xosé Neira Vilas (obra narrativa) / Dir. Noelia Toledano.
— Estado de graza. Epifania da mala filla (2017), Teatro do Noroeste.

- Autorfa: Eduardo Alonso / Dir. Eduardo Alonso.
— Os mortos daquel verdn. Unha aproximacién escénica 4 novela de Carlos
Casares (2017), Talia Teatro e Centro Dramdtico Galego.

- Autorfa: Carlos Casares (obra narrativa) / Dir. Artur Trillo.
— Exilio (2018), Grupo de Teatro da A. C. Alexandre Béveda.

- Autorfa: Castelao, Dieste e Seoane (seleccién de textos) / Dir. Lino Braxe.
— A lingua das bolboretas (2020), Sarabela Teatro.

- Autorfa: Manuel Rivas (obra narrativa) / Dir. Gongalo Guerreiro.

ALGUNHAS CONCLUSIONS PARCIAIS E PROVISORIAS

Se ben o proxecto presentado se atopa, como foi explicado, ainda en vias de desen-
volvemento, gustarfanos concluir este texto ofrecendo algunhas consideraciéns
verbo do inventario de titulos e os seus correspondentes datos ofrecidos nos apar-
tados previos, que terdn, en todo caso, cardcter provisorio e parcial, ao estaren ba-
seadas nos resultados obtidos até a data. En primeiro lugar, cémpre aludirmos ao
feito de que no catdlogo non figuren algunhas das obras canénicas presentadas e
premiadas nos primeiros anos da Mostra de Teatro de Ribadavia —desde mediados
dos anos setenta—, da autoria de Ruibal, Vidal Bolafio ou Manuel Lourenzo. Em-
bora moitas delas traten de forma parddica ou alegérica da guerra e, nomeada-
mente, da figura do ditador (Garcfa Vidal 2009: 199; Vilavedra 2015: 243), ao
non abordaren o tema dunha maneira directa, senén implicitamente, influidas
polas circunstancias contextuais en que son producidas, dificilmente poderdn ser
consideradas como dramas de recuperacién da memoria histérica’”. En segundo

7O mesmo sucede con Os xefes de Ricardo Carvalho Calero, publicada en 1982 no volume Teatro comple-
to (Sada, Edicids do Castro) e composta dous anos atris.

lugar e en relacién co anterior, a orde cronoldxica do inventario dd para ver que o
punto de inflexién na producién dramdtica e escénica galega sobre a guerra e a di-
tadura se produce en torno ao cambio de século, en paralelo 4 emerxencia do bo-
om memorialista, polo que parece evidente que o dmbito teatral se ve atinxido.
Para alén diso, o ndmero de titulos localizados e indexados e, especialmente, a
proliferacién destes a partir do 2000 apuntan xa cara 4 memoria histérica como
un repertorio temdtico destacado e destacdbel do teatro galego, confirmando asf a
nosa hipétese inicial e rompendo coa idea transmitida por algins dos estudos pre-
vios ao respecto.

En terceiro lugar, a maiorfa de obras escritas no século XXI son representa-
das e, asemade, nacen coa vontade de seren levadas a escena, co que isto supén
para a sta participacién e presenza no espazo publico en relacién co fenédmeno
memorialista. Alids, 4 vista das compafias encargadas das montaxes dos espec-
tdculos relacionados, parece evidente que tanto o teatro profesional como o
amador se ven implicados na tarefa de recuperacién do pasado recente desde as
tdboas. Finalmente, con respecto 4 autorfa das obras recollidas no catdlogo,
convén adiantar que o teatro da memoria semella constituir un fenémeno in-
terxeracional, pois os dramaturgos e dramaturgas implicadas pertencen a xera-
ciéns moi diversas, isto é, independentemente de se conservan un recordo
propio ou herdado dos acontecementos do pasado abordados —e da sda proxi-
midade con estes— optan por realizar un exercicio de recuperacién da memoria
histérica a través do discurso dramdtico. Haberd que ver, unha vez concluida a
andlise, se existen diferenzas no modo en que o fan e se estas repercuten na stia
particular contribucién 4 memoria cultural da sociedade galega.

